
„საინვესტიციო ფონდის ავტორიზაციის, რეგისტრაციის, აღიარებისა და რეგულირების წესის დამტკიცების თაობაზე“ საქართველოს ეროვნული ბანკის პრეზიდენტის 2020 წლის 22 სექტემბრის N170/04 ბრძანებაში ცვლილების შეტანის შესახებ“ საქართველოს ეროვნული ბანკის პრეზიდენტის ბრძანების პროექტზე
პრაქტიკული გამოცდილების გათვალისწინებით, მნიშვნელოვანი გახდა „საინვესტიციო ფონდის ავტორიზაციის, რეგისტრაციის, აღიარებისა და რეგულირების წესის დამტკიცების თაობაზე“ საქართველოს ეროვნული ბანკის პრეზიდენტის 2020 წლის 22 სექტემბრის N170/04 ბრძანებაში (შემდგომში - „წესი) ცვლილების შეტანა. ცვლილება ეხება საინვესტიციო ფონდის მმართველი ორგანოს წევრებისა და მნიშვნელოვანი წილის მფლობელების შესაფერისობის კრიტერიუმების განსაზღვრას. აღნიშნული ინიციატივა, ასევე, განპირობებულია საერთაშორისო საკანონმდებლო ჩარჩოსა და საუკეთესო პრაქტიკის ანალიზით, რომლის მიხედვითაც აღნიშნული საკითხი უფრო  დეტალური და მკაფიო რეგულირებას ექვემდებარება, რაც განსხვავდება მოქმედი რედაქციისგან. 
იცვლება წესის მე-3 მუხლის ის პუნქტები, რომელიც მითითებას აკეთებს „აქტივების მმართველი კომპანიის ლიცენზირების, რეგისტრაციის, აღიარებისა და რეგულირების წესის დამტკიცების თაობაზე“ საქართველოს ეროვნული ბანკის პრეზიდენტის 2020 წლის 22 სექტემბრის N167/04 ბრძანებაზე, რადგან საინვესტიციო ფონდის მმართველი ორგანოს წევრებისა და მნივნელოვანი წილის მფლობელების შესაფერისობის კრიტერიუმები დეტალურად გაწერილია ზემოაღნიშნულ ბრძანებაში. 
ბრძანების პროექტის მიღება არ იქონიებს გავლენას სახელმწიფო ბიუჯეტის ხარჯვით ნაწილზე.
ბრძანების გამოცემით გენდერული თანასწორობის მდგომარეობაზე ზეგავლენის მოხდენა მოსალოდნელი არ არის.
ბრძანების პროექტის ავტორი და წარმდგენია საქართველოს ეროვნული ბანკი. 

